
Vishvanatha Nagari Stotram or Kashi Ashtakam

ವಿಶ್ವನಾಥನಗರೀಸ್ತೋತ್ರಂ ಅಥವಾ ಕಾಶ್ಯಷ್ಟಕಂ

ಶ್ರೀಗಣೇಶಾಯ ನಮಃ ..
ಸ್ವರ್ಗತಃ ಸುಖಕರೀ ದಿವೌಕಸಾಂ ಶೈಲರಾಜತನಯಾಽತಿವಲ್ಲಭಾ .

ಢುಂಢಿಭೈರವವಿದಾರಿತವಿಘ್ನಾ ವಿಶ್ವನಾಥನಗರೀ ಗರೀಯಸೀ .. 1..

ಯತ್ರ ದೇಹಪತನೇನ ದೇಹಿನಾಂ ಮುಕ್ತಿರೇವ ಭವತೀತಿ ನಿಶ್ಚಿತಂ .

ಪೂರ್ವಪುಣ್ಯನಿಚಯೇನ ಲಭ್ಯತೇ ವಿಶ್ವನಾಥನಗರೀ ಗರೀಯಸೀ .. 2..

ಸರ್ವದಾಽಮರಗಣೈಶ್ಚ ವಂದಿತಾ ಯಾ ಗಜೇಂದ್ರಮುಖವಾರಿತವಿಘ್ನಾ . (ಸರ್ವದಾ
ಹ್ಯಮರವೃಂದವಂದಿತಾ)
ಕಾಲಭೈರವಕೃತೈಕಶಾಸನಾ ವಿಶ್ವನಾಥನಗರೀ ಗರೀಯಸೀ .. 3..

ಯತ್ರ ತೀರ್ಥಮಮಲಾಂ ಮಣಿಕರ್ಣಿಕಾ ಸಾ ಸದಾಶಿವಸುಖಪ್ರದಾಯಿನೀ .

ಯಾ ಶಿವೇನ ರಚಿತಾ ನಿಜಾಯುಧೈರ್ವಿಶ್ವನಾಥನಗರೀ ಗರೀಯಸೀ .. 4..

(ಯತ್ರ ಮುಕ್ತಿರಖಿಲೈಸ್ತು ಜಂತುಭಿರ್ಲಭ್ಯತೇ ಸ್ಮರಣಮಾತ್ರತಃ ಶುಭಾ .

ಸಾಖಿಲಾಮರಗಣಸ್ಪೃಹಣೀಯಾ ವಿಶ್ವನಾಥನಗರೀ ಗರೀಯಸೀ .. 5..)

ಸರ್ವತೀರ್ಥಕೃತಮಜ್ಜನಪುಣ್ಯೈರ್ಜನ್ಮ ಜನ್ಮಸುಕೃತೈಃ ಖಲು ಲಭ್ಯಾ .
ಪ್ರಾಪ್ಯತೇ ಭವಭವಾರ್ತಿನಾಶಿನೀ ವಿಶ್ವನಾಥನಗರೀ ಗರೀಯಸೀ.. 5..
ಯತ್ರ ಶಕ್ರನಗರೀ ತನೀಯಸೀಯತ್ರ ಧಾತೃನಗರೀ ಕನೀಯಸೀ.
ಯತ್ರ ಕೇಶವಪುರೀ ಲಘೀಯಸೀ ವಿಶ್ವನಾಥನಗರೀ ಗರೀಯಸೀ.. 6..
ಯತ್ರ ದೇವತಟಿನೀ ಪ್ರಥೀಯಸೀಯತ್ರ ವಿಶ್ವಜನನೀ ಪಟೀಯಸೀ.
ಯತ್ರ ಭೈರವಕೃತಿರ್ಬಲೀಯಸೀ ವಿಶ್ವನಾಥನಗರೀ ಗರೀಯಸೀ .. 7..

ವಿಶ್ವನಾಥನಗರೀಸ್ತವಂ ಶುಭಂಯಃ ಪಠೇತ್ ಪ್ರಯತಮಾನಸಸ್ಸದಾ .

ಪುತ್ರದಾರಗೃಹಲಾಭಮವ್ಯಯಂ ಮುಕ್ತಿಮಾರ್ಗಮನಘಂ ಲಭೇತ್ಸದಾ .. 8..

ಉರಗಂ ತುರಗಂ ಖಗಂ ಮೃಗಂ ವಾ ಕರಿಣಂ ಕೇಸರಿಣಂ ಖರಂ ನರಂ ವಾ .

ಸಕೃದಾಪ್ಲುತ ಏವ ದೇವನದ್ಯಾಂ ಲಹರೀ ಕಿಂ ನ ಹರಂ ಚರೀಕರೋತಿ .. 9..

ಇತಿ ಶ್ರೀಮಚ್ಛಂಕರಾಚಾರ್ಯವಿರಚಿತಂ ವಿಶ್ವನಾಥನಗರೀಸ್ತೋತ್ರಂ ಸಂಪೂರ್ಣಂ ..

ಶ್ರೀವೇದವ್ಯಾಸವಿರಚಿತಕಾಶ್ಯಷ್ಟಕಂ (?)

The original verses as given in Reference 1

ಶ್ರೀಗಣೇಶಾಯ ನಮಃ ..

1



ವಿಶ್ವನಾಥನಗರೀಸ್ತೋತ್ರಂ ಅಥವಾ ಕಾಶ್ಯಷ್ಟಕಂ

ಯತ್ರ ದೇವಪತಿನಾಪಿ ದೇಹಿನಾಂ ಮುಕ್ತಿರೇವ ಭವತೀತಿ ನಿಶ್ಚಿತಂ .

ಪೂರ್ವಪುಣ್ಯನಿಚಯೇನ ಲಭ್ಯತೇ ವಿಶ್ವನಾಥನಗರೀ ಗರೀಯಸೀ .. 1..

ಸ್ವರ್ಗತಃ ಸುಖಕರೀ ದಿವೌಕಸಾಂ ಶೈಲರಾಜತನಯಾಽತಿವಲ್ಲಭಾ .

ಢುಂಢಿಭೈರವವಿದಾರಿತವಿಘ್ನಾ ವಿಶ್ವನಾಥನಗರೀ ಗರೀಯಸೀ .. 2..

ಯತ್ರ ತೀರ್ಥಮಮಲಂ ಮಣಿಕರ್ಣಿಕಾ ಸಾ ಸದಾಶಿವಸುಖಪ್ರದಾಯಿನೀ .

ಯಾ ಶಿವೇನ ರಚಿತಾ ನಿಜಾಯುಧೈರ್ವಿಶ್ವನಾಥನಗರೀ ಗರೀಯಸೀ .. 3..

ಸರ್ವದಾ ಹ್ಯಮರವೃಂದವಂದಿತಾ ಯಾ ಗಜೇಂದ್ರಮುಖವಾರಿತವಿಘ್ನಾ .
ಕಾಲಭೈರವಕೃತೈಕಶಾಸನಾ ವಿಶ್ವನಾಥನಗರೀ ಗರೀಯಸೀ .. 4..

ಯತ್ರ ಮುಕ್ತಿರಖಿಲೈಸ್ತು ಜಂತುಭಿರ್ಲಭ್ಯತೇ ಸ್ಮರಣಮಾತ್ರತಃ ಶುಭಾ .

ಸಾಖಿಲಾಮರಗಣಸ್ಪೃಹಣೀಯಾ ವಿಶ್ವನಾಥನಗರೀ ಗರೀಯಸೀ .. 5..

ಉರಗಂ ತುರಗಂ ಖಗಂ ಮೃಗಂ ವಾ ಕರಿಣಂ ಕೇಸರಿಣಂ ಖರಂ ನರಂ ವಾ .

ಸಕೃದಾಪ್ಲುತ ಏವ ದೇವನದ್ಯಾಂ ಲಹರೀ ಕಿಂ ನ ಹರಂ ಚರೀಕರೋತಿ .. 6..

ಇತಿ ಶ್ರೀಮಚ್ಛಂಕರಾಚಾರ್ಯವಿರಚಿತಂ ವಿಶ್ವನಾಥನಗರೀಸ್ತೋತ್ರಂ ಸಂಪೂರ್ಣಂ ..

